
MINUTI

Il-Minuti tal-Laqgħa Nru 35, li saret fis-26 ta’ Novembru 2024 ġew konfermati

APPROVAZZJONI TAN-NOMINA TAS-SINJURA ANTOINETTE VASSALLO GĦAL TERMINU IEĦOR BĦALA KUMMISSARJU GĦAT-TFAL

IĊ-CHAIRPERSON (L-Onor. Katya De Giovanni): Ngħaddu għall-ewwel item fuq l-aġenda tagħna li hija l-approvazzjoni tan-nomina tas-Sinjura Antoinette Vassallo għal terminu ieħor bħala Kummissarju għat-Tfal. Hawn rimarki? (Onor. Membri: Le) Il-mistoqsija hi l-approvazzjoni tan-nomina tas-Sinjura Antoinette Vassallo għal terminu ieħor bħala Kummissarju għat-Tfal. Dawk favur? (Onor. Membri: Iva) Il-Membri preżenti qed jaqblu ma’ din in-nomina. Grazzi.

SUĠĠETTI LI GĦANDHOM JIĠU DISKUSSI MILL-KUMITAT

IĊ-CHAIRPERSON: Ngħaddu għas-suġġetti li għandhom jiġu diskussi mill-Kumitat fil-laqgħat li ġejjin. Quddiemkom għandkom lista b’sitt suġġetti. L-ewwel suġġett irid jiġi diskuss f’laqgħa konġunta mal-Kumitat Permanenti dwar is-Saħħa u għalhekk dan ma nistgħux niddiskutuh għalissa. Għalhekk nistgħu ngħaddu mill-ewwel għat-tieni suġġett li huwa rapport maħruġ mill-Gvern Amerikan dwar Malta u t-traffikar tal-persuni. Rimarki? L-Onor. Albert Buttigieg.

ONOR. ALBERT BUTTIGIEG: Hemm xi raġuni għaliex mhux jiltaqa’ il-Kumitat konġunt bejn iż-żewġ Kumitati? Nafu li s-suġġett tas-suwiċidji huwa attwali ħafna imma jidher li għall-Kumitat Permanenti dwar is-Saħħa dan mhuwiex ta’ prijorità!  

IĊ-CHAIRPERSON: Minħabba li s-Segretarju Parlamentari Malcolm Paul Agius Galea rriżenja minn Chairperson ta’ dan il-Kumitat qed nistennew li jinħatar Chairperson ieħor. 

ONOR. ALBERT BUTTIGIEG: Forsi inti Sinjura President, tista’ tibgħat reminder biex ikun hemm din il-ħatra?  

IĊ-CHAIRPERSON: Intbagħtu diversi reminders diġà. Mela kif qed ngħidu se nibdew bid-diskussjoni fuq ir-rapport maħruġ mill-Gvern Amerikan u allura nitlob lill-Iskrivan tal-Kumitat sabiex jistieden lill-entitajiet li jaħdmu fuq dan il-qasam. Nipproponi li nimxu fl-ordni kif ippreżentajtilkom ħalli mmexxu b’mod organizzat. 

KORRISPONDENZA

IĊ-CHAIRPERSON: Nixtieq ninforma lill-Kumitat li rċevejna r-rapport annwali mill-Bord Indipendenti għall-Ilmenti dwar il-Pulizija u se npoġġih fuq il-Mejda tal-Kumitat.
Rapport annwali ta’ ħidma għas-sena 2023 mill-Bord Indipendenti għall-Ilmenti dwar il-Pulizija.
Jidher li m’għandniex affarijiet oħra fuq l-aġenda tagħna u għalhekk nirringrazzjakom tal-attendenza. Naġġorna l-laqgħa għal data oħra li tiġi mħabbra aktar ‘il quddiem. Grazzi. 

Fl-4.42 p.m. il‑Kumitat aġġorna għal data li kellha tiġi komunikata aktar tard.

